
Зайнап Биишева. Изучение жизни и творчества. Анализ стихотворения «Башкирский 
язык»

• Башҡарҙы:
• Хəсəнова Шəрифə Памир ҡыҙы
• Башҡортостан Республикаһы 

Баҡалы районы муниципаль район
• Яңы Маты төп белем биреү 

мəктəбе
• муниципаль дөйөм белем биреү
• бюджет учреждениеһының
• башҡорт дəүлəт теле уҡытыусыһы

 З.Биишева. “Башҡорт теле” шиғыры



Ойоштороу

•Тел асҡысы – иман биргəн
•Һөйөклө туған телем.
•Үҙ телемдə һеҙгə сəлəм:
•Əссəлəмəғəлəйкүм!



. Фонетик-орфоэпик күнегеүҙəр.

•-   ə- ə - ə - мəктəпкə,
•-     ға - ға - ға – таҡтаға,
•-    ты – ты - ты – китапты,
  -    де – де - де – телемде,



 Дəрестең эпиграфы:

•Мəңге йəшə, эй һөйөклө
•                     башҡорт теле, 
•     Атам теле, əсəм теле –
•                     минең телем!
•                                                                                                                 
З.Биишева.



• Башҡортостандың 
халыҡ яҙыусыһы, 
шағир, драматург. 
1908 йылдың 

   15 ғинуарында 
Башҡортостандың 
Күгəрсен районы 
Төйөмбəт ауылында 
тыуған. 



• Яҙмыш уны бала сағынан уҡ бик 
иркəлəмəй, ныҡлыҡҡа һынай. Иртə етем 
ҡала, 16 йəшенə генə дүрт класты 
тамамлай ала. Күп нəмəгə үҙ аллы эйə 
була. Зирəк ҡыҙҙы Ырымбурҙағы 
Башҡорт педагогия техникумына 
уҡырға ебəрəлəр. Уның менəн бер үк 
ваҡытта был техникумда буласаҡ 
яҙыусы-сатирик Сəғит Агиш та уҡый.



• Революция һəм граждандар һуғышы 
осоронда башҡорт халҡының тормошон 
асыҡ сағылдырған эпик романдар ижад 
итеүсе. Замандаштары тураһында 
повестар һəм хикəйəлəр, балалар һəм 
үҫмерҙəр өсөн пьесалар һəм əкиəттəр 
авторы. Нескə лирик, уның шиғырҙары 
көйгə еңел һалына һəм йыр булып китə. 
Гоголь, Тургенев, Аксаков, Кассиль, рус 
һəм совет əҙəбиəтенең башҡа 
классиктарының əҫəрҙəрен башҡортсаға 
тəржемə итеүсе. Зəйнəп Биишеваның 
Рəсəй һəм донъя халыҡтары телдəрендə 
алтмыштан ашыу китабы баҫылып сыҡҡан.



• Эшһөйəр 
яҙыусы 
əҙəбиəттə ҙур 
ғүмер кисерə. 
Уның тəүге 
хикəйəһе 1930 
йылда 
“Пионер” 
журналында 
баҫыла. 

     Ə тəүге 
“Партизан 
малай” тигəн 
китабы 1942 
йылда сыға.



• 40-60-сы йылдарҙа уның “Көнһылыу”, 
“Сəйер кеше”, “Ҡайҙа һин, Гөлниса?”, 
“Уйҙар, уйҙар…” “Мөхəббəт һəм нəфрəт” 
кеүек киң билдəле китаптары баҫтырыла. 
Əммə уның иң төп хеҙмəте – 
“Кəмһетелгəндəр”, “Оло Эйек буйында” 
һəм “Емеш” романдары. Был трилогияһы 
өсөн Зəйнəб Биишеваға Салауат Юлаев 
исемендəге БР Дəүлəт премияһы 
тапшырыла.



• 1996 
йылдың 
август 
аҙағында 
уның 
ҡулынан 
ҡəлəме 
төшə. 

•





 З.Биишева. “Башҡорт теле” 
шиғыры

• Моң шишмəһе һандуғаастай йырсы ла һин,
• Һығылма бил тал сбыҡтай нəфис тə һин,
• Аллы-гөллө гөл сəсəкəлəй наҙлы ла һин,
• Эй, илһамлы, эй, хөрмəтле башҡорт теле!
• Күгəреп ятҡан Уралыңдай бай, йомарт һин,
• Серле ҡамыш ҡурайыңдай ҡарт, олпат һин,
• Күпте күргəн сəсəнеңдəй, йор, зирəк һин, 
• Эй, һөйөклө, эй, ҡəҙерле башҡорт теле!



Шиғыр буйынса əңгəмə -анализ.
– Шиғырҙа нимə тураһында һүҙ бара?

                       (З.Биишева туған телгə характеристика бирə).
       -    З.Биишева төрлө сағыштырыуҙар ҡулланып башҡорт теленең 

ниндəй сифаттарын аса?
                       (Башҡорт теле йомарт, зирəк, моңло, нəфис, наҙлы, бай, 

ҡарт, олпат, йор).
– Башҡорт теле тағы ла ниндəй?

                (Илһамлы, хикмəтле, хөрмəтле, һөйөклө, мəрхəмəтле)
         -     Ни өсөн шағирə башҡорт телен ҡарт тип атай?
                      ( Сөнки ул бик боронғо тел).
          -     Олпат тип ғəҙəттə кешегə əйтəлəр, ə əҙибə телде олпат тип  
атай. Ни өсөн?
                   (Шағирҙар йəнһеҙ предметтарҙың, күренештең сифатын 

асыу өсөн дə ҡуллана. Олпат, тимəк, күркəм, мөһабəт, хөрмəтле. 
Туған телебеҙ ҙə шулай,сөнки уның дүрт мең йыллыҡ тарихы бар ).



-Ни өсөн башҡорт телен хикмəтле тип атай шағирə?
• (Тимəк, башҡорт теленең серҙəре күп, уның был 

сифатын ғалимдарҙың хеҙмəттəрендə күрергə 
мөмкин. Илһамлы тип тасуирлана икəн, тимəк, ул 
ижад кешелəренə илһам бирə, уларҙы дəртлəндерə).
– Шағирə башҡорт телен нимəлəр менəн 

сағыштыра, тиңлəй?
• (Һандуғасҡа, тал сыбыҡҡа, гөл сəскəгə).

– Ни өсөн?
• (Был матур сағыштырыуҙар аша башҡорт теленең 

моңло. Нəфис, наҙлы булыуы асыҡлана).



- Башҡорт теленең байлығы, олпатлығы 
нимəлəргə сағыштырып асыла?    (Урал 
тауына, ҡурайға).

      -     Башҡорт теленең зирəклеге, йор булыуы 
нимəгə сағыштырыла? (Сəскəгə).

-     Башҡорт теленең бөйөклөгө, тəрəнлеге 
нимəлəргə сағыштырыла?

             (Диңгеҙҙəргə, айға, көнгə, ҡаяларға).
  -      Тимəк, “Башҡорт теле” шиғырында З.

Биишева төп һүрəтлəү сараһы итеп нимəне 
ҡулланған?

              (Сағыштырыуҙы).



-     З.Биишева ниндəй эпитеттар менəн башҡорт телен 
данлаған?

•     (Моңло, нəфис, наҙлы, бай, йомарт,ҡарт, олпат, зирəк, йор, 
сөнки уның 4 мең йыллыҡ тарихы бар, шул тел аша беҙгə 
башҡорт халҡының бай ауыҙ-тел ижады килеп еткəн).

  -     Шиғырҙың һуңғы ике строфаһында нимə хаҡында һүҙ 
бара?

• (Халҡыбыҙ тарихына, героик көрəшенə байҡау яһала һəм 
азатлыҡ яулауҙағы еңеүҙəрҙə туған телдең  дə роле асыла).

    -       “Азат, шат” тип телебеҙ менəн ғорурлана автор. Ни 
өсөн?

• (Республикаға исем биргəн халҡыбыҙҙың теле дəүлəт теле 
статусын алды).

 -   З.Биишева шиғырында башҡорт телен яратам, уның менəн 
ғорурланам, уны һаҡларға кəрəк, тип оран һаламы?

• (Юҡ. Кинəйəле, итəғəтле, яғымлы итеп өндəшə. Уның был 
һүҙҙəре күңелдəргə үтеп инə, йəндəрҙе тетрəтə).

  -    “Иң тəү миңə һин күрһəттең дуҫлыҡ юлын” тигəн юлдарҙы 
нисек аңлайһығыҙ?

• (Башҡортостан – күп миллəтле республика).
•  



Башҡортостан-дуҫлыҡ иле



Йомғаҡлау
- З.Биишеваның “Башҡорт теле” шиғыры һеҙҙе нимəгə 
өйрəтə?

• (Телде өйрəнергə, камил белергə, һаҡларға өйрəтə).
 
-   Беҙгə матур, бай, бөйөк туған телебеҙҙе яҡшы белер, 

иркен һөйлəшер өсөн нимəлəр эшлəргə кəрəк?
• (Тырышып уҡырға, белем алырға).
 -    Төп идея нимəгə ҡайтып ҡала?
• (Туған тел кешелəргə дуҫлыҡ юлын асҡан, йəшəүгə 

көс-ҡеүəт биргəн, шуға ла автор үҙ теле менəн хаҡлы 
рəүештə ғорурлана, уның тарихына, бөгөнгө 
йəшəйешенə һəм бəхетле килəсəгенə дан йырлай. Төп 
идея – телде һаҡларға, яратырға, артабан үҫтерергə).

 



«Башҡорт телендə һөйлəшəм»

• Башҡорт телендə һөйлəшəм,
• Башҡорт телендə.
• Минең йəшəү тамырҙарым
• Башҡорт ерендə.


